ԱՄՓՈՓԱԹԵՐԹ  
«ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ կրթության, գիտության, մշակույթի և սպորտի նախարարություն
	18.04.2024թ.

	
	  N 01/20.1/11963-2024

	Հայտնում եմ, որ «Գույք նվիրաբերելու մասին» ՀՀ կառավարության որոշման նախագծի վերաբերյալ /Սյունիքի մարզ, համայնք Կապան, Կապան քաղաք, Տանձու լենջ թաղամաս 3 ճամբար հասցեում գտնվող, 2024 թվականի մարտի  22-ի դրությամբ 172 400 000 ՀՀ դրամ գնահատված շուկայական արժեքով, 4 066.6 քառ. մետր մակերեսով շենք-շինությունները/ ՀՀ կրթության, գիտության, մշակույթի և սպորտի նախարարությունն դիտողություններ չունի:
Միաժամանակ առաջարկում եմ աշակերտների ամառային հանգիստը «ՔՈԱՖ ՍՄԱՐԹ» արտադպրոցական, նորարական, կրթական կենտրոնում կազմակերպելիս առաջնահերթություն տալ ՀՀ Սյունիքի մարզի միակ հատուկ կրթահամալիրի կրթության առանձնահատուկ պայմանների կարիք ունեցող աշակերտներին:

	Ընդունվել է ի գիտություն։

	2.   Կադաստրի կոմիտե  
	17.04.2024թ.

	
	N ՍԹ/6159-2024

	Ի պատասխան Ձեր 2024 թվականի ապրիլի 9-ի N ԳՍ//11211-2024 գրության՝ հայտնում ենք, որ «Գույք նվիրաբերելու մասին» ՀՀ կառավարության որոշման նախագծի վերաբերյալ առաջարկություն չունենք:
Տեղեկացնում ենք, որ ՀՀ Սյունիքի մարզ, համայնք Կապան, Կապան քաղաք, Տանձու լենջ թաղամաս 3 ճամբար հասցեում գտնվող անշարժ գույքի շուկայական արժեքին մոտարկված կադաստրային արժեքն ըստ կադաստրային գործում առկա տվյալների կազմում է՝ 124,355,790 ՀՀ դրամ:

	Ընդունվել է ի գիտություն։

	3.   ՀՀ ֆինանսների նախարարություն
	23.04.2024թ.

	
	N  01/8-2/8626-2024

	Ձեր 09.04.2024թ. №ԳՍ//11211-2024 գրությամբ ներկայացված «Գույք նվիրաբերելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով առաջարկվում է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացված, պետական սեփականություն հանդիսացող, ՀՀ  Սյունիքի մարզ, համայնք Կապան, Տանձու լենջ թաղամաս 3 ճամբար հասցեում գտնվող, 22.03.2024թ. դրությամբ 172.4 մլն դրամ գնահատված շուկայական արժեքով, 4,066․6 քառ. մետր մակերեսով շենք-շինությունները, ինչպես նաև դրանց զբաղեցրած, օգտագործման ու սպասարկման համար հատկացված 3 հեկտար մակերեսով հողամասը նվիրաբերել «Հայաստանի մանուկներ» բարեգործական հիմնադրամին (COAF)՝ համաձայն Նախագծին կից հավելվածի հանրօգուտ ծրագրի՝ այն վերակառուցելու և «ՔՈԱՖ ՍՄԱՐԹ» արտադպրոցական, նորարական, կրթական կենտրոն ստեղծելու նպատակով: Ընդ որում այս ծրագրի իրականացման նպատակով Հիմնադրամի կողմից 10 տարիների ընթացքում կիրականացվի 4.07 մլրդ դրամի ներդրում։
Կարևորելով ՔՈԱՖ կենտրոնների դերը Հայաստանի մարզերում արտադպրոցական դաստիարակության զարգացման գործում՝ այնուամենայնիվ կարծում ենք, որ հնարավորության դեպքում նշված հասցեում գտնվող հողամասի օտարումն իրականացնել մրցութային կարգով` հնարավորություն ստեղծելով այլ ընկերություններին ևս ներկայացնել նշված հասցեում հնարավոր ներդրումային ծրագրեր:

	





Առաջարկում ենք հարցը քննարկել Ֆինանսատնտեսական նախարարական կոմիտեում։

	4.  «Հայաստանի մանուկներ» բարեգործական հիմնադրամ
	09.04.2024թ.

	
	N 1105986

	Առաջարկություններ և դիտողություններ չունի    

	5.  Քաղաքաշինության կոմիտե 
	18.04.2023թ.

	
	N 01/18/5406-2024

	Առաջարկություններ և դիտողություններ չունի    



